
			Había moito tempo que non pasabas por aquí. Xa empezaba a preocuparme. Avanzaban as semanas e nada, non aparecías. Por un momento pensei que non ías volver nunca e iso fíxome sentir mal. O Outro Barrio non é o mesmo sen ti. Para a próxima vez non tardes tanto en volver, vale? 

			Xa sei que é raro que unha curuxa mostre os seus sentimentos. Somos especialistas en gardar as distancias, de aí a nosa fama de aves misteriosas. Mais que lle vou facer, se unha das miñas cousas favoritas é relatarche as aventuras dos Minimortos? Se ti non estás, póñome triste. 

			Uf, acabo de meter a zoca! Dixen unha palabra prohibida. É esa que acabo de mencionar. A que empeza pola letra «t» e remata por «e». Non é que eu estea a favor de prohibir, foron os Minimortos os que inventaron esa norma. Se alguén no Outro Barrio pronuncia unha palabra que teña que ver co contrario de estar alegre, cálzanche unha multa. Ti sabes como reaccionan os adultos cando dis unha grosaría? Pois aquí igual. Os Minimortos poñen esa mesma cara de caca e logo sácanche un papel que di: 

			Espero que ninguén me escoitase. A Momia Lola xa tivo que pagar varias multas. A ela cóbranlle en larpeiradas, aos responsables da Cloaca Monstruosa en sesións de spa, aos propietarios do Vampiriño en zumes e batidos gratis, e todo así. A min non sei en que me cobrarían, mellor non comprobalo.

			Como ves, as cousas por aquí non andan demasiado ben ultimamente. Os Minimortos están a pasar por unha crise. Non me refiro a unha crise económica, trátase dun tema máis profundo, de sentimentos. 

			Todo empezou con Penoso, que non levanta cabeza. Nunca foi a alma da festa, pero chegou a uns límites preocupantes. Deulle un ataque e quitou todo o recheo, como fai cando ten moito estrés. Quedou esquelético, semellaba un globo días despois dunha festa. Os Minimortos tiveron que inflalo coma se fose un colchón de praia ou a roda dunha bicicleta. Sabes que fixo el cando remataron de inflalo? Picarse cun alfinete. E non unha nin dúas, moitas veces! Colleu ese costume e non hai quen o convenza de que pare. Pícase nos tellados dos edificios e sae voando mentres berra: 

			—Adeus, mundo cruel!

			Parece mentira, porque Penoso é un veterano aquí e debería saber que non pode abandonar o Outro Barrio. Os Minimortos están cansos de poñerlle parches. O pobre semella un álbum de cromos. E iso pono aínda máis triste. 

			Onte viu o seu reflexo no escaparate da clínica dental e empezou a chorar con tanta forza que as súas bágoas formaron un estanque onde se mudaron a vivir ras, peixes e outras especies acuáticas. 

			Todo o que o rodea lévao á depresión, por iso os Minimortos decidiron que non se podía falar de cousas que sexan o contrario de alegres. Perdoa que fale así, en clave, é que non quero que me multen!

			Mira aí abaixo, non ves o que che dicía de Penoso? Está fraquísimo, os Minimortos xa non saben que facer con el. Fíxate que caras tan serias teñen todos. A ver que din, vou escoitar.

Petunio: caeulle na cabeza un

testo de petunias dende un quinto

piso. Encéntalle a xardinarfa. O seu

mellor amigo é un caracol chamado

Verdura, que morreu comendo unha

folla de verdura con veleno para

e L3\ 4 caracois. Vive na cabeza de Petunio.

Maya: era unha nena alérxica 4s
| abellas. Tiroulle pedras a un panal
e atacdrona. Tolea polas flores.

Adoita visitar o xardin de Petunio 4s
agachadas e come todas as que pode.
Iso provoca algiin conflito que outro.

Dinamito: intentou fabricar
unha bomba caseira e voou
todo polo aire. E un apaixonado
da ciencia e dos inventos. Estd
orgulloso do seu cabelo en
chamas. Préndeas cando quere.

Pochifia: sempre estaba enferma,
encadeaba unha enfermidade con
outra. Non se sabe moi ben de que
morreu. Encdntalle ler e contar
historias de medo no cemiterio.

Penoso: é un oso de peluche.
O seu dono deixouno esquecido
nun autobds e o condutor

levouno a unha oficina de

obxectos perdidos. Alf estivo
anos, ata que morreu de pena.

Curuxa: esa son eu. Gtistame
comer roedores, voar dun mun

a outro e visitar os Minimortos.
Téfrolles moito aprecio, pero eles
non o saben. Se cadra algiin dia
atrévome a falarlles. Non me
gustan demasiado os humanos.

